
మధ్య పరగణాలు, స్వాతంత్ర్యోద్యమం

ఇవాళ మధ్యప్రదేశ్‌గా ఉన్న రాష్ట్రా నికి ఒక ఘనమైన చరిత్ర ఉన్నది. ప్రాచీన 
కాలంలో నందులు, మౌర్యులు, గుప్తు లు ఈ ప్రాంతాన్ని ఏలారు. క్రీ. పూ ఆరవ 
శతాబ్దంలో ఉజ్జ యిని రాజధానిగా ఉన్న అవంతి మహాజనపద ప్రాంతం ప్రస్తు త 
మధ్యప్రదేశ్‌లో భాగం. ఆ తర్వాత దేశంలోని అనేకమంది పాలకులు ఈ ప్రాంతాన్ని 
పాలించారు. మాల్వా ప్రాంతాన్ని దక్షిణ భారతానికి చెందిన రాష్ట్ర  కూటులు 8 
నుంచి10 శతాబ్ది  వరకు దాదాపు రెండు శతాబ్దా లు పాలించారు. 16వ శతాబ్దంలో 
ప్రస్తు త మధ్యప్రదేశ్‌లో అత్యధిక భాగం మొగల్ చక్రవర్తి  అక్బర్ అధీనంలోకి వచ్చింది. 
గోండ్వానా, మహాప్రాంతాలను గోండు రాజులు ఏలేవారు. 1707లో ఔరంగజేబ్ 
మరణించిన తర్వాత మధ్య భారత్‌లో మొగలుల పట్టు  తగ్గి పోయి మరాఠాలు 
విస్తరిం చారు. 1737లో భోపాల్‌లో జరిగిన యుద్ధంలో మరాఠాలు మొగల్ బలగాలను 
ఓడించి మాల్వాలో అధిక భాగాన్ని స్వాధీన పరుచుకున్నారు. 18వ శతాబ్ది  అంతటా 
మరాఠా సామ్రాజ్యం మధ్యప్రదేశ్‌లో అధిక భాగం కొనసాగింది. 1775-1818 
మధ్య బ్రిటిష్ వారికీ మరాఠాలకు మధ్య మూడు యుద్ధా లు జరిగాయి. మూడవ 
యుద్ధంలో బ్రిటిష్ వారు మధ్యభారత్‌లో అధిక భాగం ఆక్రమించారు. ఇండోర్, 
భోపాల్, నాగపూర్, రేవాతో పాటు అనేక చిన్న రాష్ట్రా లను సంస్థా నాలుగా మార్చారు, 
మహాప్రాంతం బ్రిటిష్ పాలనలోకి నేరుగా వచ్చింది, 1853లో బ్రిటిష్ నాగపూర్‌ను 
స్వాధీనపరుచుకుంది. నాగపూర్‌లో మధ్యప్రదేశ్‌లో కొంత భాగమే కాక తూర్పు 
మహారాష్ట్ర , ఛత్తీ స్‌ఘడ్‌లో అధిక భాగం ఉండేవి. వీటిని సాగర్, నెర్బుడాలతో కలిపి 
మధ్య పరగణాలను ఏర్పరిచారు. ఉత్త ర మధ్య భారత్‌లోని సంస్థా నాలను బ్రిటిష్‌కు 
చెందిన సెంట్రల్ ఇండియా ఏజెన్సీ పాలించేది. 

భారత దేశంలో విదర్భ, మహాకోసల్, ఛత్తీ స్‌ఘడ్, బేరార్ కలిపి బ్రిటిష్ కాలంలో 
ఒక రాష్ట్రంగా  ఉన్నాయని, దానికీ ఒక చరిత్ర ఉన్నదని ఎంతమందికి తెలుసు? 




